Cofnodion cyfarfod y Grŵp Ecosystem Ardaloedd Trefol 
9/4/2011 10.00–13.00 Yr Wyddfa

 a thrwy gynhadledd fideo yn swyddfeydd y Cyngor Cefn Gwlad ym Mangor, Caerdydd? a’r Fenni
Yn bresennol: Bangor: Pete Frost (Cadeirydd), David Thorpe, Jan Sherry, Emily Meilleur, Julia Korn, Steve Chambers; Caerdydd: Sorrel Jones trwy gyfleuster fideogynadledda; Y Fenni: Clare Somerville (Cofnodion)

	Cyflwyniadau a chroeso

	Cafwyd ymddiheuriadau gan Becky Sharp?, Margaret Underwood, Nigel Ajax-Lewis a Lauren Frazer, Prifysgol Cymru Caerdydd.

	Cofnodion y cyfarfod diwethaf

	Y wybodaeth ddiweddaraf gan y Cadeirydd

	Fframwaith Bioamrywiaeth Cymru

	Cafwyd y wybodaeth ddiweddaraf gan JK am Fframwaith Bioamrywiaeth Cymru a adolygwyd i adlewyrchu gwaith datganoli’r broses Cynlluniau Gweithredu Bioamrywiaeth, ac mae strwythur newydd ar waith ar gyfer Fframwaith Cymru. Mae grŵp Canlyniad 21 a’r grwpiau Ecosystem wedi’u hegluro yn nogfen fframwaith Bioamrywiaeth Cymru. Ceir targedau newydd o safbwynt y Confensiwn ar Amrywiaeth Biolegol/yr Undeb Ewropeaidd, sy’n ymwneud â dull ehangach o ymdrin â bioamrywiaeth a dull newydd o weithredu ar sail ecosystemau ar gyfer Cymru. Gofynnwyd i ni edrych ar holl strwythur Partneriaeth Bioamrywiaeth Cymru er mwyn tynhau’r dull llywodraethu i ddangos beth y mae Partneriaeth Bioamrywiaeth Cymru yn ei gyflawni o safbwynt ein hymrwymiadau cenedlaethol. Mae angen adolygu’r strwythur cyfan; ceir naw o grwpiau ecosystem sy’n cynnwys haenau rhanbarthol a lleol; y grŵp llywio sy’n gyfrifol yn gyffredinol am y Bartneriaeth a phob grŵp arall, a chaiff ei gadeirio gan Lywodraeth Cymru. Ceir problemau’n ymwneud ag ymrwymiad a staff – sydd erbyn hyn wedi’u rhannu’n ffrydiau gwaith. Sut y gallwn gysylltu’r amryw grwpiau â’r Un Corff Amgylcheddol/Fframwaith yr Amgylchedd Naturiol? Sut y gall Partneriaeth Bioamrywiaeth Cymru gyfrannu yn y dyfodol?
Dylid gofyn i Julia

Unrhyw fater arall. JS – Mae angen mynd i’r afael â’r gwaith mapio sy’n flaenoriaeth. Gweler eitem 6.
EM? – Safle tir llwyd yng Ngwynedd 
	4.1 Bydd JK a SJ yn gweithio gyda’i gilydd i lunio papur briffio byr i egluro’r gwahaniaethau rhwng Cyswllt Amgylchedd Cymru a Phartneriaeth Bioamrywiaeth Cymru.
4.2 Bydd PF yn ailddosbarthu’r cylch gorchwyl ymhlith aelodau’r grŵp er mwyn cael sylwadau, a chaiff y cylch gorchwyl ei ailgadarnhau trwy e-bost.

	Cynnal Cymru Fyw

	Mae’r rhaglen Cymru Fyw yn egluro’r modd y bydd yr Un Corff Amgylcheddol yn gweithio. Bellach, mae’r ddwy broses? wedi eu cysylltu â Fframwaith yr Amgylchedd Naturiol. Mae dau ymgynghoriad ar waith ar hyn o bryd, a rhoddir rhywfaint o bwyslais ar faterion trefol yn y ddogfen. Gofynnodd PF i aelodau’r grŵp am eu barn am yr ymgynghoriadau hyn. Ceir diffyg sôn am fioamrywiaeth; dim ond dau baragraff sy’n sôn am fioamrywiaeth, a rhoddir llawer o sylw i economeg gan nodi bod yr amgylchedd yn gwasanaethu’r economi. Ni sonnir o gwbl am y ffaith bod amgylchedd o ansawdd uchel yn ddeniadol i fyd busnes. Ceir adrannau ynghylch y manteision i fyd busnes, y gymuned a’r amgylchedd. Fodd bynnag, mae manteision cael amgylchedd gwell yn eilbeth i’r manteision i fyd busnes – ymddengys eu bod yn canolbwyntio mwy ar fyd busnes. Nid ydynt wedi eu trefnu’n rhesymegol ac maent yn canolbwyntio llawer ar yr economi.
JS – Dywedodd y grŵp Natur hefyd mai prin yw’r sylw a roddir i fioamrywiaeth yn y Papur Gwyrdd sydd fel pe bai’n sôn gan mwyaf am y ffaith bod cael gwared â rheoliadau’n well i’r economi, heb nodi sut. Ond nid yw’r achos wedi’i gyflwyno, h.y. pam nad yw’r rheoliadau’n gweithio – ni chafwyd unrhyw ymgais i ddadansoddi’r modd y caiff y rheoliadau eu gorfodi. Ni soniwyd o gwbl am amgylchedd trefol, morol na hanesyddol. Mae’r cysylltiadau’n wan. Yn ôl yr amryw gyrff anllywodraethol, ni chaiff y dull gweithredu sy’n seiliedig ar ecosystemau ei gynrychioli. Mae’r prif faterion ar goll – dim ond gwaith rheoleiddio a’r economi a gaiff sylw. Ni roddir llawer o sylw i faterion sy’n ymwneud â’r amgylchedd trefol. Ystyrir bod yr Un Corff Amgylcheddol yn canolbwyntio ar bobl a materion trefol fel materion sydd ar wahân i’w gilydd yn hytrach na materion sy’n rhan o’r amgylchedd cyfan. Mae’n hanfodol bod yr amgylchedd trefol yn cael ei gynnwys. Mae JK yn cynnal hyfforddiant ar ecosystemau a lles, a dylid cyfeirio’r hyfforddiant at staff newydd yr Un Corff Amgylcheddol yn hytrach na staff y Cyngor Cefn Gwlad/Asiantaeth yr Amgylchedd/y Comisiwn Coedwigaeth.
Rhoddodd EAH sylwadau ynghylch dogfen ymgynghori Fframwaith yr Amgylchedd Naturiol. Roedd yn cynnwys diagram ar? Ystyriwyd bod y pwyslais a roddir ar ddynodi a chael gwared â rheoliadau yn rhywbeth negyddol, er gwaethaf y ffaith bod tabl wedi ei ychwanegu a oedd yn dangos y gwahanol fathau o ddynodiadau. Roedd y testun yn llawn problemau gramadegol a chamgymeriadau’n ymwneud â chystrawen, ac roedd y cwestiynau a oedd yn cael eu gofyn yn aneglur. Gallai hynny achosi problemau wrth geisio dehongli’r cwestiynau er mwyn rhoi ateb cydlynol. Mae angen i’r grwpiau ecosystem feddwl am ddull cyson o benderfynu beth yw ystyr y cwestiynau.
O safbwynt yr amgylchedd trefol, ystyriwyd bod y ddogfen yn colli’r cysylltiad rhwng amgylchedd naturiol o ansawdd uchel a lles pobl a’r economi.

	5.1 Bydd JS yn dosbarthu ymateb Natur i’r papur Cynnal Cymru Fyw ymhlith aelodau’r grŵp.
5.2 Bydd JK yn anfon argymhellion o’r ymchwiliad i golli bioamrywiaeth ac ymateb y Gweinidogion.
5.3 Bydd JK yn anfon y ddolen gyswllt yn Ffynnon ar gyfer yr adroddiad ynghylch manteision Safleoedd o Ddiddordeb Gwyddonol Arbennig at aelodau’r grŵp.
5.4 Bydd EAH yn anfon at PF eiriad ynghylch gofyniad ar gyfer monitro.
5.5 Bydd aelodau’r grŵp yn anfon eu sylwadau manwl at PF ynghylch yr hyn yr hoffent ei weld yn cael ei gynnwys yn ymateb y Grŵp Ecosystem Ardaloedd Trefol. Dylid anfon y sylwadau erbyn diwedd mis Mawrth 2012.


	
	
	Ond effaith uniongyrchol gwasanaethau ecosystem. Dull amgylcheddol o ymdrin â rhywogaethau a chynefinoedd a chynefinoedd trefol. 

Monitro safleoedd trefol yn rhan o Fframwaith yr Amgylchedd Naturiol. Dylid troedio’n ofalus o safbwynt cynnwys monitro yn y bil statudol ar gyfer cynllunio fel eitem statudol. Amserlen – 2014.

	Prosiect Mapio Cynefinoedd Trefol 
	PF – Prosiect DEFRA i fapio cynefinoedd brithwaith agored mewn mannau trefol, a nodi’r effaith y bydd hynny’n ei chael yng Nghymru a pha mor berthnasol ydyw i Gymru.
Nid ymgymerwyd â’r gwaith yng Nghymru am nad oedd unrhyw arian cyfatebol ar gael gan Natural England. Mae’r contractwyr, exeGesIS, wrthi’n gwneud y gwaith mapio i adnabod y prif nodweddion. Er mai dim ond yn Lloegr y caiff y prosiect ei gynnal ac na fydd yn cael ei gynnal yng Nghymru, mae’n dal yn bosibl defnyddio’r fethodoleg. Bwriedir arolygu 100 o safleoedd yr haf hwn, ac mae 50 ohonynt yn arwyddocaol o safbwynt anifeiliaid di-asgwrn-cefn. Caiff adroddiadau eu cwblhau a chaiff y canlyniadau eu hychwanegu fel set ddata genedlaethol trwy’r Rhwydwaith Bioamrywiaeth Cenedlaethol y flwyddyn nesaf.  
Caiff safleoedd eu dewis oherwydd eu hamrywiaeth o safbwynt cynefinoedd brithwaith trefol, lle gellir rhoi’r fethodoleg ar waith yn wirioneddol. Gellir defnyddio’r fethodoleg fel adnodd rheoli yn y dyfodol hefyd. Nododd E fod gan chwareli llechi fathau tebyg o gynefinoedd fel safleoedd tir llwyd. Gwelwyd enghreifftiau tebyg o frithwaith agored, e.e. gwelwyd cen Protoparmelia atriseda, sydd yn y Llyfr Data Coch, mewn chwareli llechi yng Ngwynedd.
Tynnodd JS sylw at y ffaith bod ei hadroddiadau ynghylch tomenni rwbel gweithfeydd glo yn cynnwys data am fryoffytau ac anifeiliaid di-asgwrn-cefn, ac y ceir rhestr o safleoedd ledled Cymru a anfonwyd gan aelodau’r cyhoedd sydd wedi casglu data ac sy’n gwybod beth i’w wneud ag ef; mae gan Sam Bosanquet lawer o fryoffytau hefyd. Mae JS yn awgrymu y gellid crynhoi’r holl ddata i greu un rhestr er mwyn plotio’r data ar System Wybodaeth Ddaearyddol fel data ar ffurf pwyntiau. A all y grŵp feddwl am unrhyw waith mapio sy’n flaenoriaeth? Awgrymodd DT y posibilrwydd o gynnal prosiect lle gallai myfyriwr ddigideiddio’r ardal a orchuddir gan fryoffytau sydd ar restr Jan, gan ddefnyddio polygonau, gan fod safon ar gael ar gyfer data cynefinoedd brithwaith agored a’i bod wedi’i defnyddio yn Arolwg Gwaelodlin Gwent.
Mae gan Ymddiriedolaeth Natur Gwent brofiad o fapio cynefinoedd brithwaith tir llwyd, a byddai’n croesawu unrhyw waith ymgynghori.  
Mae angen gwybod ym mhle y mae’r holl safleoedd da. Datblygodd JS system raddio ar gyfer safleoedd yn y prosiect tomenni rwbel gweithfeydd glo.

Prosiect MSc Prifysgol Cymru Bangor ar gyfer safleoedd cynefinoedd brithwaith agored yng Nghymru y gellid eu defnyddio gyda System Wybodaeth Ddaearyddol. O restr Cymru gyfan, mae angen data’n ymwneud â pholygonau a data ar ffurf pwyntiau i arddangos y safleoedd.


	Cam gweithredu 6.1 – Bydd DT yn darganfod pa mor fuan y gallai myfyriwr grynhoi data Jan.

Cam gweithredu 6.2 – Dave a Jan i drefnu hyn?

Cam gweithredu 6.3 – Bydd PF yn siarad â Gwynedd/Conwy/grwpiau Cynlluniau Gweithredu Bioamrywiaeth Lleol.
Cam gweithredu 6.4 – Bydd PF yn siarad mewn cyfarfodydd Cynlluniau Gweithredu Bioamrywiaeth Lleol ac yng nghyfarfod nesaf grŵp Cynlluniau Gweithredu Bioamrywiaeth Lleol Gogledd Cymru.


	
	
	Mae’r cynllun gwaith a awgrymir ar gyfer safleoedd cynefinoedd agored yn cynnwys pum cam: 1. Gwaith mapio cychwynnol (wedi’i wneud); 2. Cyhoeddusrwydd gan y Cynlluniau Gweithredu Bioamrywiaeth Lleol ac mewn cyfarfodydd; 3. Gwaith mapio manwl yn ymwneud â pholygonau yn unol â phrotocol DEFRA; 5. Dod â phopeth ynghyd.
Mae’n bosibl y gellir cyflwyno prosiect newydd ar gyfer arolygu anifeiliaid di-asgwrn-cefn yng Nghymru gyda Buglife, a ariennir gan WREN. Y newyddion da yw nad oes angen sicrhau arian cyfatebol.

	Anghenion o ran ymchwil a bylchau mewn tystiolaeth
	Gofynnodd PF i aelodau’r grŵp sy’n gweithio i’r Cyngor Cefn Gwlad edrych ar y fewnrwyd i chwilio am y gwaith ymchwil diweddaraf sydd wedi’i gyhoeddi am fannau gwyrdd mewn ardaloedd trefol. Grŵp tystiolaeth C3.

Y manteision ehangach/y ddarpariaeth o ran gwasanaethau
Rheoli’r safleoedd 

Mae angen ymchwilio i ddeinameg cyfres o safleoedd a gwneud ymchwil ynghylch y modd y caiff safleoedd eu rheoli
Mae angen ehangu’r budd o reoli’r safleoedd 

Data wrth gefn ynghylch sut i reoli’r safleoedd hyn

Adolygiad cychwynnol o lenyddiaeth
Mae angen i wefan WP gael ei hailddatblygu, ond ceir problemau’n ymwneud â chyllid.

	Cam gweithredu 7. 1 – Bydd PF yn dosbarthu papur tystiolaeth C3 ar ecosystemau trefol i aelodau’r grŵp.
Cam gweithredu 7.2? – Anfonir manylion ynghylch sut i reoli diweddariadau o Linkedin.
Cam gweithredu 7.3 – Bydd angen i aelodau’r Cyngor Cefn Gwlad edrych ar dudalennau’r fewnrwyd a rhoi gwybod i PF am unrhyw erthyglau y gellir eu dosbarthu i’r grŵp. 

	Polisïau
	Datblygu cynaliadwy, Bil yr Amgylchedd a chynllunio. Un o’r prif broblemau yw gwendid yn y ddeddfwriaeth hon sy’n caniatáu i berchnogion safleoedd ddinistrio safleoedd tir llwyd a safleoedd trefol cyn cyfarfod cynllunio – gwendid.

Polisi’r llywodraeth yw datblygu safleoedd tir llwyd. Fodd bynnag, caiff yr agwedd sy’n ymwneud â bioamrywiaeth ei chrybwyll yn Fframwaith yr Amgylchedd Naturiol.
Systemau Draenio Trefol Cynaliadwy – y Ddeddf Rheoli Llifogydd a Dŵr – bydd pob datblygiad newydd yn cynnwys Systemau Draenio Trefol Cynaliadwy, gan gynnwys TAN 5.

	Cam gweithredu 8.1 – Bydd JS yn anfon geiriad at PF ynghylch y gwendid mewn trefniadau cynllunio sy’n caniatáu i safle gael ei glirio cyn i ganiatâd cynllunio gael ei roi.

	Cynllun gwaith
	Datblygu canllawiau ar gyfer safleoedd tir llwyd. 

Monitro, cymorth? A oes unrhyw ganllawiau yr hoffech eu gweld yn y cynllun gwaith? JS - bydd angen darparu canllawiau rheoli ar gyfer safleoedd. Mae angen creu cysylltiadau â gweithdai PONT yn y de, ond pwy y dylid eu gwahodd? Mae gollwng gwastraff yn broblem ar safleoedd a gaiff eu hystyried yn dir diffaith, ac mae angen rheoli’r safleoedd hyn. Sut y gallwn reoli’r safleoedd hyn i gyd unwaith yn rhagor? Mae gan PF arian y gellir ei ddefnyddio i gynnal digwyddiadau yng Nghymru. Hoffai PF drefnu seminarau ar ddulliau o reoli cynefinoedd trefol. Hoffai drefnu seminar ym Mharc Bute tua diwedd 2012 ynghylch rheoli cynefinoedd trefol – bydd hynny’n un o’r prif eitemau ar y rhaglen waith.
Cynllun gwaith llawn yn cynnwys dull pum cam o ymdrin â gwaith mapio, eitemau sefydlog i adolygu ymchwil a pholisïau, ynghyd â chyfraniad i’r ymgynghoriad sy’n ymwneud â Fframwaith yr Amgylchedd Naturiol. Yn ogystal, ein cyfraniad i DEFRA a’r gwaith ar gynefinoedd brithwaith agored trefol.

Cynnal cyfarfod â thema ar ddiwydiannau echdynnu er mwyn dysgu mwy am ddiwydiant penodol.

	Cam gweithredu 9.1? – Bydd JS yn anfon at PF y templed ar gyfer cynllun gwaith y Grŵp Gweundir a Glaswelltir yr Iseldir.    

Cam gweithredu 9.2? - Bydd PF yn llenwi templed cynllun gwaith y Grŵp Gweundir a Glaswelltir yr Iseldir gan JS ac yn ei ddosbarthu i aelodau’r grŵp. Caiff yr eitem hon ei chadarnhau yn y cyfarfod nesaf.

	Camau gweithredu’r cyfarfod diwethaf
Symud i 

fyny
	O 2010 – 

Cam gweithredu 1 Meddwl am ymateb dros dro ar gyfer yr adeg pan fydd ein sefydliad yn dod ar draws caniatâd cynllunio ar gyfer safleoedd tir llwyd.
Cam gweithredu 2 Adolygu aelodaeth. Mae’n debyg y bydd adolygiad trylwyr yn cael ei gynnal o aelodaeth ar ôl i’r Un Corff Amgylcheddol gael ei sefydlu. Fodd bynnag, byddai modd awgrymu pwy ddylai fod yn aelodau o’r grŵp trefol. Dylid cael cynrychiolaeth dda o’r sector gwirfoddol, y sector statudol a’r Cynlluniau Gweithredu Bioamrywiaeth Lleol, ac mae angen cynrychiolwyr newydd o’r sector preifat, h.y. y diwydiant chwareli, swyddogion cynllunio awdurdodau lleol, y Comisiwn Coedwigaeth. Beth yr ydym am ei gael gan ein haelodau newydd? JS - beth am gyfarfodydd â ffocws? Dylid gofyn i aelodau penodol ymuno ar gyfer gwahanol themâu, h.y. pori, chwareli.
Dylai PF ychwanegu hwn at y cynllun gwaith - dylid edrych ar gyfarfodydd â thema a ddylai gynnwys cyflwyniad gan bob un a wahoddir o’r diwydiannau adfer/cloddio chwareli/mwyngloddiau. Mae angen trafodaeth agored ynghylch sut y gellir cynnal a chadw cynefinoedd brithwaith agored.
Daeth dwy neges o’r cyfarfod hwn:
1. Dylid rhoi cyhoeddusrwydd i’r ffaith bod PF yn siarad â phob un o’r grwpiau Cynlluniau Gweithredu Bioamrywiaeth Lleol, a dylai aelodau’r grŵp hwn roi gwybod i’w Cynlluniau Gweithredu Bioamrywiaeth Lleol hwy.
2. Dylid anfon manylion am safleoedd sy’n dda o safbwynt cynefinoedd brithwaith agored a safleoedd sydd dan fygythiad a allai fod yn dda o safbwynt cynefinoedd brithwaith agored.
3? Mynd allan i bob Cynllun Gweithredu Bioamrywiaeth Lleol trwy Bartneriaeth Bioamrywiaeth Cymru? 

Y cyfarfod nesaf?  A allech chi gynllunio 2 gyfarfod o flaen llaw?

Ymweliad maes â Rhyd-y-mwyn trwy Chris Worker (Llywodraeth Cymru). Roedd dydd Llun a dydd Mercher yn iawn i bawb.

	Cam gweithredu 10.1 – Bydd angen i bob aelod o’r grŵp ddarllen trwy gofnodion y cyfarfod diwethaf (29 Ionawr 2010) ac anfon neges e-bost at PF. Bydd PF yn casglu’r negeseuon ac yn eu dychwelyd i’r grŵp gan nodi unrhyw gamau gweithredu.
Cam gweithredu 10.2 – Bydd PF yn gofyn i Chris Tucker (Comisiwn Coedwigaeth) enwebu Dafydd Fryer i ymuno â’r grŵp. 

Cam gweithredu 10.3 – Bydd PF yn trefnu lleoliad a dyddiad ar gyfer y cyfarfod nesaf. 

Cam gweithredu 10.4 – Bydd DT yn trefnu cyfarfod a thaith maes dros yr haf i Ryd-y-mwyn trwy Chris Worker (Llywodraeth Cymru)

	Cadarnhau camau gweithredu’r cyfarfod hwn
	Adolygu camau gweithredu’r cyfarfod hwn yn fras a pharatoi rhestr o dri phwynt allweddol ar gyfer Partneriaeth Bioamrywiaeth Cymru.

	Lleoliad a dyddiad y cyfarfod nesaf
	
	


